
QORAQALPOGʻISTON RESPUBLIKASIDA 
AGROTURIZMNI RIVOJLANTIRISHNING 

Annotatsiya. Qoraqalpogʻiston Respublikasining turistik salohiyati SWOT-tahlil asosida kompleks 
baholanib, hududda ekoturizm, agroturizm, ziyorat va ov turizmini rivojlantirish imkoniyatlari hamda istiqbolli 
ekoturistik yoʻnalishlar tahlil qilingan. Turizm sohasining rivojlanishiga toʻsqinlik qiluvchi zaif jihatlar, jumladan, 
ommaviy axborot vositalarida targʻibot va reklama ishlarining yetarli darajada yoʻlga qoʻyilmagani, shuningdek, 
ekologik va geosiyosiy xavf-xatarlar aniqlangan hamda ularni bartaraf etish boʻyicha ilmiy-amaliy takliflar ishlab 
chiqilgan. A-380 xalqaro avtomobil yoʻli va hududning tranzit-logistika imkoniyatlaridan samarali foydalanish 
asosida xizmatlar sohasini kengaytirish, turistik infratuzilmani rivojlantirish hamda yangi ish oʻrinlarini yaratish 
istiqbollari asoslab berilgan.

Kalit soʻzlar: Qoraqalpogʻiston Respublikasi, turistik salohiyat, SWOT-tahlil, ekoturizm, agroturizm, ziyorat 
turizmi, ov turizmi, transport-logistika, reklama va marketing, Amudaryo ekotizimi, Orolboʻyi, yangi ish oʻrinlari.

Аннотация. Туристический потенциал Республики Каракалпакстан комплексно оценён на основе 
SWOT-анализа, проанализированы возможности развития экологического, аграрного, паломнического 
и охотничьего туризма, а также перспективные направления экотуризма. Выявлены слабые стороны, 
сдерживающие развитие туристической отрасли, включая недостаточный уровень информационно-
рекламного продвижения в средствах массовой информации, а также экологические и геополитические 
риски. Разработаны научно-практические предложения по их минимизации и устранению. Обоснованы 
перспективы расширения сферы услуг, развития туристической инфраструктуры и создания новых 
рабочих мест за счёт эффективного использования международной автомобильной дороги A-380 и 
транзитно-логистического потенциала региона.

Ключевые слова: Республика Каракалпакстан, туристический потенциал, SWOT-анализ, экотуризм, 
агротуризм, паломнический туризм, охотничий туризм, транспорт и логистика, реклама и маркетинг, 
экосистема Амударьи, Приаралье, новые рабочие места.

Abstract. The tourism potential of the Republic of Karakalpakstan is comprehensively assessed using 
SWOT analysis, with particular attention to opportunities for developing ecotourism, agritourism, pilgrimage 
tourism, and hunting tourism, as well as promising ecotourism routes. Key weaknesses constraining the 
development of the tourism sector are identified, including insufficient media promotion and advertising, along 
with environmental and geopolitical risks. Scientific and practical recommendations are proposed to mitigate and 
address these challenges. The prospects for expanding the service sector, developing tourism infrastructure, 
and creating new jobs through the effective use of the A-380 international highway and the region’s transit and 
logistics potential are substantiated.

Keywords: Republic of Karakalpakstan, tourism potential, SWOT analysis, ecotourism, agritourism, 
pilgrimage tourism, hunting tourism, transport and logistics, advertising and marketing, Amu Darya ecosystem, 
Aral Sea region, job creation.

K I R I S H
Bugungi kunda jahon iqtisodiyotining eng dinamik rivojlanayotgan tarmoqlaridan biri bo‘lgan turizm 

industriyasi nafaqat milliy daromadni oshirish, balki hududiy infratuzilmani modernizatsiya qilish va aholi bandligini 
ta’minlashning samarali drayveriga aylandi. O‘zbekiston Respublikasida barqaror iqtisodiy o‘sishga erishish 
va hududlararo tengsizlikni kamaytirish maqsadida turizm sohasini diversifikatsiya qilish, ayniqsa, ekologik 
va agroturizm (qishloq turizmi) salohiyatidan unumli foydalanish davlat siyosatining ustuvor yo‘nalishlaridan 

biri etib belgilangan [1]. Ushbu kontekstda o‘ziga xos geografik joylashuvi, boy o‘tmishi va betakror madaniy 
merosiga ega bo‘lgan Qoraqalpog‘iston Respublikasining turistik imkoniyatlarini tizimli rivojlantirish muhim 
strategik ahamiyat kasb etadi. Qoraqalpog‘iston mintaqasi nafaqat o‘zining qadimiy qal’alari va muzeylari, 
balki ekologik hamda agroturistik resurslari bilan ham ajralib turadi. O‘zbekiston Respublikasi Prezidentining 
tegishli farmon va qarorlari, jumladan, Qoraqalpog‘iston Respublikasini ijtimoiy-iqtisodiy rivojlantirish dasturlari 
doirasida hududda turizm xizmatlari eksportini sezilarli darajada oshirish va yangi ish o‘rinlarini yaratish 
bo‘yicha aniq maqsadli ko‘rsatkichlar belgilangan. Shu bilan birga, Amudaryoning quyi havzasidagi ekologik 
o‘zgarishlar, infratuzilmani yanada rivojlantirish zarurati hamda milliy va xalqaro miqyosda reklama-marketing 
ishlarini faollashtirish mintaqaning mavjud salohiyatidan yanada samarali foydalanishni taqozo etmoqda.

Mazkur tadqiqotning maqsad va vazifasi Qoraqalpog‘iston Respublikasida agroturizm va ekoturizmni 
rivojlantirishning bugungi holatini SWOT-tahlil asosida kompleks o‘rganish, sohadagi mavjud rivojlantirilishi 
lozim bo‘lgan jihatlar va ehtimoliy xavf-xatarlarni aniqlash hamda ularni samarali boshqarish bo‘yicha strategik 
yo‘nalishlar va amaliy tavsiyalarni ishlab chiqishdan iboratdir. Ushbu masalalarni tizimli hal etish transport-
logistika imkoniyatlarini (xususan, A-380 xalqaro avtomobil yo‘li) kengaytirish, yangi turistik marshrutlarni joriy 
qilish va raqamli marketing mexanizmlaridan faol foydalanishni taqozo etadi.

M A V Z U G A  O I D  A D A B I Y O T L A R  S H A R H I
Qoraqalpogʻistonda agroturizmni rivojlantirish mintaqaviy iqtisodiy barqarorlikni taʼminlash, ekologik 

o‘zgarishlar ta’sirini yumshatish va madaniy merosni targʻib qilishning strategik yoʻnalishi sifatida tadqiq 
etilmoqda [1, 2, 3, 5]. Ilmiy adabiyotlar tahlili huquqiy asoslarning mustahkamligi bilan bir qatorda, infratuzilmani 
yanada takomillashtirish va agroturizmning umumiy turizm tarkibidagi ulushini oshirish orqali ushbu sohani 
tizimli rivojlantirish imkoniyatlari mavjudligini koʻrsatadi [4, 6, 7, 8]. Qoraqalpogʻistonda agroturizmni rivojlantirish 
hudud iqtisodiyotini diversifikatsiya qilish va Orolboʻyidagi ekologik o‘zgarishlar ta’sirini yumshatishning strategik 
yoʻnalishi hisoblanadi.

T A D Q I Q O T  M E T O D O L O G I YA S I
Ushbu tadqiqotning metodologik asosi sifatida Qoraqalpogʻiston Respublikasida agroturizm va ekoturizm 

sohalarining rivojlanish tendensiyalarini tizimli va qiyosiy tahlil qilishga qaratilgan uslublar majmuasi tanlab 
olindi. Tadqiqot jarayonida empirik maʼlumotlarni toʻplash, guruhlash, statistik tahlil hamda strategik rejalashtirish 
usullaridan keng foydalanildi.

Tadqiqotning ishonchliligi va obyektivligini taʼminlash maqsadida quyidagi uslubiy yondashuvlar amalga 
oshirildi:

SWOT-tahlil (kuchli va zaif tomonlar, imkoniyatlar va xavf-xatarlar tahlili): mintaqa turizm sohasining 
ichki salohiyati (kuchli va rivojlantirilishi lozim bo‘lgan jihatlari) hamda tashqi muhit omillari (imkoniyatlar va 
ehtimoliy xavf-xatarlar) baholandi. Bu orqali agroturizmni rivojlantirishning ustuvor yo‘nalishlari va mavjud 
imkoniyatlardan samarali foydalanish yoʻllari aniqlandi. Tizimli va qiyosiy tahlil (Systemic and Comparative 
Analysis): Qoraqalpogʻiston Respublikasining transport-logistika va geografik ustunliklari respublikaning 
boshqa viloyatlari (Samarqand, Sirdaryo, Jizzax, Qashqadaryo, Navoiy va Namangan) bilan qiyosiy ravishda 
oʻrganildi. Statistik va dinamik tahlil: 2017–2023-yillar oraligʻida Orolboʻyi mintaqasida amalga oshirilgan turistik 
oqimlar, avtorallilar va OAVda yoritilish dinamikasi tahlil qilindi. Normativ-huquqiy hujjatlar tahlili: Oʻzbekiston 
Respublikasi Prezidentining 2018-yil 3-fevraldagi «Oʻzbekiston Respublikasi turizm salohiyatini rivojlantirish 
uchun qulay sharoitlar yaratish boʻyicha qoʻshimcha tashkiliy chora-tadbirlar toʻgʻrisida»gi PF-5326-sonli1 
Farmoni va sohaga oid boshqa meʼyoriy hujjatlarning amaliy taʼsiri oʻrganildi. Tadqiqotda Oʻzbekiston 
Respublikasi Statistika agentligi, Qoraqalpogʻiston Respublikasi Turizm boshqarmasi maʼlumotlari, shuningdek, 
mahalliy va xorijiy olimlarning ilmiy ishlari hamda davriy nashr materiallaridan birlamchi va ikkilamchi manbalar 
sifatida foydalanildi.

T A H L I L  V A  N A T I J A L A R 
Agroturizm, qishloq turizmi kabi turizm turlari yildan yilga ommalashib bormoqda. Ta’lim olish va 

an’anaviy dehqonchilik faoliyatiga qiziqish, qishloq xo‘jaligi hududlariga tashrif buyurish amaliyotini 
anglatadi. Bu qishloq turizmining kichik toifasi bo‘lib, shahar va qishloq turmush tarzi o‘rtasidagi tafovutni 

1	  Oʻzbekiston Respublikasi Prezidentining 2018-yil 3-fevraldagi «Oʻzbekiston Respublikasi turizm salohiyatini rivojlantirish uchun 
qulay sharoitlar yaratish boʻyicha qoʻshimcha tashkiliy chora-tadbirlar toʻgʻrisida»gi PF-5326-sonli Farmoni: https://www.lex.uz/docs/-
3548467 

kamaytirish, shuningdek, barqaror qishloq xo‘jaligi va mahalliy iqtisodiyotni rivojlantirishga xizmat qiladi [2]. 
Agroturizm faoliyati odatda fermer xo‘jaliklariga sayohatlar, fermerlarning kundalik faoliyati bilan tanishish, 
qishloq xo‘jaligi hududlarida tashkil etilgan festivallar va ta’lim turlarini o‘z ichiga oladi. Jahon agroturizm 
bozorida bir qator rivojlanish tendensiyalari kuzatilmoqda. Birinchidan, tabiiy va tajribaga asoslangan 
sayohatlarga talab ortib bormoqda, sayohatchilar qishloq xo‘jaligi faoliyatini chuqur o‘rganishni xohlashadi. 
Ikkinchidan, barqaror va ekologik toza turizmga qiziqish ortib bormoqda, bunda tashrif buyuruvchilar atrof-
muhitni muhofaza qilish va organik dehqonchilik amaliyotini targ‘ib qiluvchi agroturizm yo‘nalishlarini afzal 
ko‘rishadi.

Qoraqalpog‘iston Respublikasi O‘zbekistonning shimoli-g‘arbida, Amudaryoning quyi oqimi va Orol 
dengizining janubiy qismida joylashgan. Respublika Qoraqum va Qizilqum sahrolariga tutashib ketgan bo‘lib, 
umumiy yer maydoni 166,6 ming kvadrat kilometrdan iborat [3]. U hududining kattaligi bo‘yicha O‘zbekiston 
Respublikasi mintaqalari o‘rtasida birinchi o‘rinda turadi. Mintaqa yer maydonlarining 80 foizdan ortig‘ini qum 
barxanlaridan iborat cho‘l hududlari tashkil qiladi. Orol dengizining qurib borishi natijasida mintaqada o‘ziga xos 
ekologik sharoit shakllangan. Respublikaning ma’muriy-hududiy tuzilmasi 16 ta tuman va 1 ta shahardan iborat. 
Mintaqa Qozog‘iston (990 km) va Turkmaniston (784,1 km) davlatlari, Xorazm (263,2 km), Navoiy (300 km) va 
Buxoro (66 km) viloyatlari bilan chegaradoshdir [4]. Uning hududidan xalqaro ahamiyatga ega magistral temir 
yo‘llar va avtomobil yo‘llarining o‘tganligi ham muhim ahamiyat kasb etadi.

Qoraqalpog‘iston Respublikasi turizm va mehmonxona xizmatlarini rivojlantirish uchun katta salohiyatga 
ega. Hozirgi vaqtda respublikada 48 ta me’morchilik va arxitektura yodgorligi, 42 ta monumental va san’at 
yodgorligi, 3 ta diqqatga sazovor joy (Sulton Uvays memorial majmuasi, Savitskiy nomidagi san’at muzeyi, 
Mizdaxan arxeologik majmuasi) va 255 ta arxeologik obida mavjud [5]. Bundan tashqari, Nukus shahrida 
545 o‘rinli 15 ta mehmonxona faoliyat yuritmoqda. Shuningdek, tumanlarda 12 ta mehmonxona va «yurta» 
(qora uylar) ishlab turibdi. Ta’kidlab o‘tish joizki, hozirgi vaqtda mintaqaning Qanliko‘l, Chimboy va Kegeyli 
tumanlarida mehmonxona xizmatlarini tashkil etish va rivojlantirish uchun qo‘shimcha imkoniyatlar mavjud. 
Ellikqal’a tumanidagi Tuproq qal’a (er. avv. I–IV asrlar), Ayoz qal’a (er. avv. III–IV asrlar), Qirqqiz qal’a 
(er. avv. III–IV asrlar), Burgut qal’a (VI–VIII asrlar), Amudaryo tumanidagi Chilpiq (I–IV asrlar), Xo‘jayli 
tumanidagi Mizdaxan majmuasi (III–IV asrlar) katta tarixiy-madaniy va ma’naviy ahamiyatga ega. Shunday 
boy salohiyatning mavjudligi respublikada turizm va mehmonxona xizmatlarini yanada rivojlantirish uchun 
keng imkoniyatlar mavjudligini ko‘rsatadi. Keltirilgan turistik resurslarning deyarli barchasi qishloq aholi 
punktlarida joylashganligi mintaqada agroturizmni rivojlantirish uchun katta imkoniyatlar mavjudligini 
ko‘rsatadi.

Turizm va mehmonxona xizmatlarining jami xizmatlardagi ulushi 0,1 foizni tashkil etmoqda. Turizm 
xizmatlari Nukus shahri, Beruniy va Ellikqal’a tumanlarida yo‘lga qo‘yilgan. Mintaqaning qolgan tumanlarida, 
ayniqsa, Ellikqal’a, Qo‘ng‘irot, To‘rtko‘l, Xo‘jayli va Amudaryo tumanlarida turizmni rivojlantirish uchun juda katta 
salohiyat mavjud bo‘lib, undan samarali foydalanish maqsadga muvofiq. Qoraqalpog‘iston Respublikasining 
turistik salohiyatini targ‘ib qilish borasida chet el tajribasini kengroq o‘rganish, reklama va marketing ishlarini 
yangicha tashkil qilish, har bir tarixiy obidaga tegishli o‘ziga xos afsonalarni yozib olish, elektron, xorijiy va milliy 
OAV hamda davriy nashrlarda tarqatish lozim. Mintaqada agroturizmni rivojlantirish bo‘yicha ishlab chiqilgan 
SWOT-tahlil natijalariga ko‘ra, respublikada turizmni rivojlantirish imkoniyatlari juda katta bo‘lib, bular qatoriga 
Quyi Amudaryo biorezervatida, turistik va rekreatsiya salohiyati yuqori bo‘lgan Nukus shahrida, Ellikqal’a, 
Qo‘ng‘irot, Mo‘ynoq, To‘rtko‘l, Xo‘jayli va Amudaryo tumanlarida turizm va mehmonxona xo‘jaligi xizmatlarini, 
ov turizmi, ziyorat, sport va sog‘lomlashtirish turizmi hamda arxeoekoturizmni yanada rivojlantirish imkoniyatlari 
mavjudligini aytish mumkin.

Mintaqada turistik tashkilotlar sonini ko‘paytirish, soha xodimlarining zamonaviy kasbiy-ekologik va turistik 
ta’lim hamda malaka darajasini yanada oshirish uchun keng imkoniyatlar mavjud. Keyingi vaqtlarda sohada 
faoliyat yurituvchi xodimlarni Turizm sohasida kadrlar tayyorlash va malakasini oshirish respublika markazida 
o‘qitish yo‘lga qo‘yilgan. Shu bilan birga, sohani yetuk mutaxassislar bilan ta’minlash maqsadida mintaqada 
joylashgan OTMlarda turizm bakalavriat ta’lim yo‘nalishini ochish (tashkil etish) maqsadga muvofiq. Turistik 
obyektlarda yo‘l va yo‘lbo‘yi infratuzilmasini yanada rivojlantirish, turistik resurslar va obyektlar atrofida zarur 
maishiy infratuzilmani shakllantirish bo‘yicha Qoraqalpog‘iston Respublikasi Vazirlar Kengashi tomonidan 
ishlab chiqilgan chora-tadbirlar asosida 2017-yilda avtomobillarga gaz va yoqilg‘i quyish shoxobchalari, ular 
atrofida kafe, oshxona va tamaddixonalar, yo‘l bo‘ylarida zamonaviy hojatxonalar qurish hamda ularning holatini 
standartlarga moslashtirish bo‘yicha bir qancha ishlar amalga oshirildi.

Turizmning rivojlanishida OAV va reklamaning roli beqiyos hisoblanadi. Tahlillarimizda zaif tomon 
sifatida umumiy ma’noda mintaqada turizm, xususan, ekoturizm bo‘yicha reklama-axborot materiallarining 
xalqaro va milliy elektron hamda an’anaviy OAVlarda yetarli darajada yoritilmasligi qayd etildi. Ammo 
2017–2023-yillarning bahor va yoz oylarida OAV xodimlari, turistik byuro va firmalar xodimlari hamda 
qiziquvchilar tomonidan «Orolga sayohat» yo‘nalishi bo‘yicha turlar, Toshkent–Mo‘ynoq–Orol yo‘nalishi 

bo‘ylab avtorallilar amalga oshirildi hamda ular OAV va internet saytlarida yoritib borildi. Bu sohada amaliy 
ishlarning boshlanishi bo‘lib, istiqbolda reklama xizmatlarini yanada rivojlantirish zarur. Umuman olganda, 
ko‘rsatilgan jihatlarni bartaraf etish yoki ularni kuchli tomonga aylantirish uchun keng imkoniyatlar mavjud. 
Soha rivojidagi ehtimoliy xavf-xatarlardan biri sifatida Amudaryoda suv miqdorining kamayishi hisobiga 
qirg‘oq bo‘ylarida joylashgan landshaft qo‘riqxonalari va biorezervatlardagi flora hamda fauna holatiga 
yuzaga kelishi mumkin bo‘lgan ta’sirlar qayd etildi. Bu masalaning yechimi sifatida Amudaryoning quyi 
qismida sohilbo‘yi to‘qayzorlar hajmini ko‘paytirish va ularni daryo suvi bilan sug‘orish maqsadida har 50 
km masofada daryoga to‘g‘onlar qurish lozim. Bu orqali daryo suvini tejash, daryo sohillaridagi flora va 
fauna sharoitini yaxshilash mumkin.

Siyosiy xavf-xatarlardan biri sifatida qo‘shni davlatlardagi iqtisodiy va siyosiy vaziyatning mintaqaga xorijiy 
turistlar kirib kelishiga ta’sir ko‘rsatishi mumkinligi qayd etildi. Ammo hukumat rahbari tashabbusi bilan Markaziy 
Osiyodagi barcha chegaradosh davlatlar bilan yaqin qo‘shnichilik aloqalari o‘rnatilib, chegaralarni delimitatsiya 
qilish ishlari amalga oshirildi hamda doimiy ravishda avtomobil, havo va temir yo‘l qatnovlari yo‘lga qo‘yildi 
[6]. Mazkur yo‘nalishda «Ustyurtga sayohat», «Sayg‘oqlar sayli», «Sahrolar ichra o‘tmish sadolari», «Orolga 
sayohat», «Qoraqalpog‘istonga ekotur», «Tilaklar qudug‘i», «Jip tur-safari», «Qoraqalpog‘istonning qadimiy 
qal’alari», «Qumda suzayotgan kemalar», «Amudaryo ekoturizmi» kabi yangi ekoturistik yo‘nalishlarni tashkil 
etish maqsadga muvofiq bo‘ladi.

Qoraqalpog‘istonda turistik xizmatlarni yanada rivojlantirish uchun mintaqa va mamlakat darajasidagi 
bir qator masalalarni hal qilish talab etiladi. Jumladan, hududdagi noyob madaniy-tarixiy meros obyektlari [7] 
va rekreatsiya resurslaridan yanada samarali foydalanish, shuningdek, chet ellik turoperatorlarning ushbu 
salohiyat to‘g‘risidagi xabardorligini oshirish maqsadida mahalliy hokimiyat organlari va tegishli tashkilotlar 
tomonidan mintaqaning turistik salohiyati to‘g‘risidagi ma’lumotlarni doimiy ravishda internet sahifalariga faol 
joylashtirib borish, yangi turistik marshrutlar ishlab chiqish, turistlarga bukletlar va tarixiy obidalarning geografik 
joylashuvi bo‘yicha xaritalarni tizimli hamda bepul ravishda tarqatish zarur. Tegishli tashkilotlar madaniy meros 
va arxitektura obyektlarini o‘z vaqtida va muntazam ravishda ta’mirlash ishlarini yo‘lga qo‘yishi zarur. Shu bilan 
birga, hududni tarixiy obidalarga olib boradigan yo‘llar va boshqa infratuzilma obyektlari bilan ta’minlash zarurati 
ham mavjud.

Mintaqaning transport salohiyati uning hududidan o‘tgan xalqaro A-380 avtomobil yo‘li, respublika va 
mahalliy ahamiyatga ega bo‘lgan temir yo‘l va avtomobil yo‘llarining rivojlanganligi bilan belgilanadi. A-380 
xalqaro avtomobil yo‘li To‘rtko‘l, Beruniy, Nukus, Xo‘jayli va Qo‘ng‘irot tumanlaridan o‘tadi hamda bu holat 
ushbu hududlarga transport xizmatlarini rivojlantirishda raqobat ustunligini baxsh etadi. Bugungi kunda 
Qoraqalpog‘iston hududidan 16 ta yo‘nalish bo‘yicha xorijiy avtotashuvchilarning tranzit harakati amalga 
oshirilmoqda [8].

Qoraqalpog‘iston Respublikasining boshqa viloyatlardan (Samarqand, Sirdaryo, Jizzax, Qashqadaryo, 
Navoiy va Namangan) ustun tomonlaridan biri mintaqa hududidan o‘tadigan xorijiy avtotashuvchilarning tranzit 
harakatidir. Bundan tashqari, temir yo‘lning Qozog‘iston va Turkmaniston davlatlariga o‘tishi chegaraoldi savdosini 
rivojlantirish imkoniyatini beradi. Qozog‘iston orqali Rossiyaga to‘g‘ridan to‘g‘ri o‘tish imkoniyati faqat Toshkent 
viloyati va Qoraqalpog‘iston Respublikasida mavjudligini hisobga oladigan bo‘lsak, bu transport-logistika 
xizmatlarini rivojlantirishda mintaqa uchun muayyan qulayliklar yaratadi. Umuman olganda, Qoraqalpog‘iston 
Respublikasida xizmatlar sohasini rivojlantirish bo‘yicha ko‘zda tutilgan tadbirlarni amalga oshirish natijasida 
mavjud dasturlardan tashqari, qo‘shimcha ravishda 4,4 mingga yaqin infratuzilma obyektlarini ishga tushirish 
va 18 mingdan ortiq yangi ish o‘rinlarini yaratish imkoniyati yuzaga keladi. Tadqiqotlar davomida o‘tkazilgan 
tahlillardan kelib chiqqan holda, mintaqa hududlarida agroturizmni rivojlantirish uchun quyidagi yo‘nalishlarni 
tavsiya qilamiz.

Qo‘ng‘irot va Mo‘ynoq tumanlarida agroturizmni rivojlantirish uchun tavsiya etilayotgan yo‘nalishlarni 
ilmiy jihatdan asoslaydigan bo‘lsak, Qo‘ng‘irot tumani iqtisodiyoti Qoraqalpog‘istondagi eng rivojlangan 
hududlardan biri bo‘lib, tumanda yirik korxonalardan Qo‘ng‘irot “Soda zavodi” va “UzKorGaz Chemical” qo‘shma 
korxonasi faoliyat ko‘rsatmoqda. Bundan tashqari, Qo‘ng‘irot tumanining Qozog‘iston va Turkmaniston 
Respublikalari bilan chegaradoshligi, betakror Ustyurt platosi chinklari (jarliklari), turli-tuman noyob baliqlar va 
qushlarni kuzatish (birdwatching) mumkin bo‘lgan ko‘llar, tarixiy qal’alarning (arxeoekoturizm), ovqatlanish, 
mehmonxona, savdo, maishiy xizmatlar va temir yo‘llarning mavjudligi, tumandan zamonaviy xalqaro 
avtomagistral yo‘lning o‘tganligi (veloturizm), Ustyurt kengliklarida chorvadorlarning hayoti bilan tanishish, 
tuyalarda va otlarda yurish, avto-mototsikllarda rallilar uyushtirish (sport, ekstremal turizm) orqali platoning 
ajoyib manzaralaridan bahramand bo‘lish, Orol dengiziga va Sudochye ko‘liga Qo‘ng‘irot va Mo‘ynoq 
tumanlari hududidan borilishi plyaj, ekstremal va ornitologik turizmni rivojlantirish imkoniyatini yaratadi. Buni 
quyidagi jadvalda ko‘rsatamiz.

1-jadval
Qoraqalpog‘iston Respublikasi hududlarida tavsiya qilinayotgan agroturizmni rivojlantirish yo‘nalishlari

Tumanlar Rіvоjlantіrіsh tavsіya qіlіnayоtgan turіzm turlarі Hududdagі turіstіk оbyеktlar

Qоʻngʻіrоt Agrоturіzm, еkоturіzm, оtda va tuyada sayоhat, 
vеlоturіzm, spоrt turіzmі, оrnіtоlоgіk turіzm

Ustyurt platоsі (chіnklar), hududda jоylashgan tarіxіy 
qal’alar, Nukus-Qоʻngʻіrоt avtоmоbіl yоʻlі, qіshlоqlar

Mоʻynоq Agrоturіzm, еkоturіzm, еtnоturіzm, еkstrеmal 
turіzm, plyaj turіzmі

Mоʻynоq tumanі, Kоʻksuv, Shеgеkоʻl, Sudоchе 
kоʻllarі, Aqtumsіq tеpalіgі, qіshlоqlar

Qanglіkоʻl Agrоturіzm, еkоturіzm, еtnоturіzm, оv turіzmі, 
еkоturіzm

Amudaryо sоhіllarі, tuman hududіdagі kоʻllar, 
qіshlоqlar

Shumanay Agrоturіzm, еkоturіzm, tarіxіy-madanіy turіzm Ustyurt platоsі, hududdagі tarіxіy qal’alar, qіshlоqlar

Nukus sh. Іshbіlarmоnlіk turіzmі, еkоturіzm, spоrt turіzmі, 
gastrоnоmіk turіzm

Muzеylar, Dоʻstlіk kanalі sоhіlі, rеstоran va 
mеhmоnxоnalar

Xоʻjaylі Agrоturіzm, zіyоrat va gastrоnоmіk turіzm, еtnо va 
tarіxіy turіzm Mіzdakxan majmuasі, rеstоranlar, qіshlоqlar

Taxtakоʻpіr Agrоturіzm, sоgʻlоmlashtіrіsh turіzmі, еkоturіzm, оv 
turіzmі

Qaratеrеng kоʻlі, Bеltau (Bоrshіtau), Aydоsqal’a, 
Qіzіlqum, qіshlоqlar

Bеrunіy Zіyоrat turіzmі, spеlеоturіzm, tarіxіy, agrоturіzm, 
tabііy va іlmіy turіzm, оrnіtоlоgіk turіzm

Tarіxіy qal’alar, Quyі Amudaryо davlat bіоsfеra 
rеzеrvatі, Sultоn Uvays tоgʻі va majmuasі, 

Amudaryо sоhіllarі, qіshlоqlar

Еllіkqal’a Agrоturіzm, еkоturіzm, оv turіzmі, tarіxіy turіzm, 
plyaj turіzmі

Hududda jоylashgan tarіxіy qal’alar, Qіzіlqum, 
Aqchakоʻl, qіshlоqlar

Tоʻrtkоʻl Оv turіzmі, еkоturіzm, tarіxіy turіzm, agrоturіzm Hududda jоylashgan tarіxіy qal’alar, Qіzіlqum, 
qіshlоqlar

Amudaryо Agrоturіzm, еkоturіzm, оv turіzmі, tarіxіy turіzm, 
spеlеоturіzm

Sulton Uvays tоgʻі, hududda jоylashgan tarіxіy 
qal’alar, Shіlpіq qоʻrgʻоnі, Shayx Jalіl majmuasі, 

Amudaryо sоhіllarі, qіshlоqlar

Chіmbоy Agrоturіzm, еkоturіzm, оv turіzmі, madanіy turіzm, 
sоgʻlоmlashtіrіsh turіzmі

Qоzоqdaryо tоʻqay va оvchіlіk xоʻjalіgі, Qusxanatau, 
іssіq suvlar, qіshlоqlar

Kеgaylі Agrоturіzm, оv, tarіxіy-madanіy turіzm, оt va tuyada 
turlar Aqtuba kоʻlі, Іshanqal’a, qіshlоqlar

Bоʻzatоv Agrоturіzm, оv, tarіxіy-madanіy turіzm, оt va tuyada 
turlar Aqtuba kоʻlі, tuman hududіdagі kоʻllar, qіshlоqlar

Qоraoʻzak Zіyоrat turіzm, spеlеоturіzm, agrоturіzm, іlmіy 
turіzm Sulton Uvays tоgʻі, qіshlоqlar

Nukus t. Agrоturіzm, еkоturіzm, tarіxіy-madanіy turіzm, plyaj 
turіzmі

Amudaryо sоhіllarі, Dautkоʻl, Kоʻktau, Kеrdеr 
arxеоlоgіk majmuasі, qіshlоqlar

Taxіatоsh Agrоturіzm, оrnіtоlоgіk turіzm Amudaryо sоhіllarі, qіshlоqlar

Buning uchun esa Qoraqalpog‘iston Respublikasi Vazirlar Kengashi, Ekologiya va atrof-muhitni muhofaza 
qilish qo‘mitasi va Qishloq xo‘jaligi vazirligi turistik tashkilotlar bilan hamkorlikda yuqoridagi yo‘nalishlarni tashkil 
etishi zarur.

Qoraqalpog‘iston Respublikasida 2 kun davomida bo‘lib o‘tgan “Orol va Mo‘ynoqning qayta tiklanishi” 
xalqaro ekofestivali, shoirlar Berdaq va Ajiniyoz xalqaro she’r va musiqa festivali, “Orol baliqlaridan 99 taom” 
gastronomik festivalida dunyoning 9 ta davlatidan (Qozog‘iston, Rossiya, Fransiya, Germaniya, Belgiya, Janubiy 
Koreya, Xitoy, Amerika va Angliya) 30 dan ortiq sayyoh, mintaqa va viloyatlardan 18 ta mehmonxona hamda 6 
ta turistik korxona vakillari ishtirok etdi. Mo‘ynoq tumanidagi “Madeli” OFY hududidagi “Ko‘k suv” ko‘li bo‘yida 
bo‘lib o‘tgan “Orol baliqlaridan 99 taom” gastronomik festivalida mohir oshpazlar tomonidan tayyorlangan baliq 
taomlari, milliy hunarmandchilik va qo‘l mehnati namunalari ko‘rgazmalari namoyish etildi. Sayyohlar ko‘lda 
katerlarda sayohat qilib, sohil bo‘yida san’at ustalarining konsert dasturini tomosha qilishdi.

Oʻzbekiston Respublikasi Prezidentining 2018-yil 3-fevraldagi «Oʻzbekiston Respublikasi turizm salohiyatini 
rivojlantirish uchun qulay sharoitlar yaratish boʻyicha qoʻshimcha tashkiliy chora-tadbirlar toʻgʻrisida»gi PF-5326-
sonli2 Farmonining qabul qilinishi bilan qator davlatlar fuqarolari uchun viza rejimining bekor qilinishi, hududdagi 
turistik firmalarga Orol dengiziga turistik marshrutlarni amalga oshirish uchun yo‘ltanlamas avtomobillarni olib 
kirishga qulay sharoitlar yaratilishi sohani rivojlantirish uchun keng imkoniyatlar yaratib, chet ellik sayyohlar 
oqimining ortishiga xizmat qilmoqda. Demak, Qo‘ng‘irot va Mo‘ynoq tumanlari kabi boshqa hududlarda ham 
agroturizmni tashkil etish yondosh tarmoqlarning rivojlanishiga, yangi ish o‘rinlarining yaratilishiga, mahalliy 
aholi daromadlari va valyuta tushumining oshishiga, turfirmalar soni hamda mintaqaga turistlar oqimining 
yanada ko‘payishiga olib keladi, deb hisoblaymiz.

X U L O S A  V A  T A K L I F L A R
Qoraqalpog‘iston Respublikasida agroturizm va unga turdosh turizm tarmoqlarini (ekoturizm, ziyorat va ov 

turizmi) rivojlantirish istiqbollarini tadqiq etish natijasida quyidagi ilmiy va amaliy xulosalarga kelindi:
Tezkor o‘zgaruvchan iqtisodiy muhitda hududning turizm salohiyatini SWOT-tahlil qilish orqali sohaning 

kuchli tomonlari, rivojlantirilishi lozim bo‘lgan jihatlari, mavjud imkoniyatlari hamda tashqi xavf-xatarlari aniqlandi. 
Orolbo‘yi va Amudaryo ekotizimi sharoitida ekologik va geosiyosiy xavflarni samarali boshqarish, sohaga 
raqamli marketing va ommaviy axborot vositalari (OAV) imkoniyatlarini keng jalb etish orqali mintaqaning 
xalqaro turistik jozibadorligini oshirish zarurligi asoslab berildi.

A-380 xalqaro avtomobil yo‘li bo‘ylab yangi eko- va agroturistik marshrutlarni tashkil etish mintaqaning 
tranzit-logistika imkoniyatlaridan maksimal darajada foydalanishga xizmat qiladi. Ushbu yo‘nalishda 
yo‘lbo‘yi va turistik infratuzilmani (mehmonxonalar, kempinglar, agro-uylar) yanada rivojlantirish xizmatlar 
sohasi diversifikatsiyasiga xizmat qiladi. Ishlab chiqilgan strategik yo‘nalishlarning amaliyotga tatbiq etilishi 
Qoraqalpog‘istonning chekka va qishloq hududlarida yangi ish o‘rinlarini yaratish, aholi daromadlarini oshirish 
va mintaqaviy iqtisodiyot barqarorligini ta’minlashda muhim ahamiyat kasb etadi.

